
Shri Lakshmi AryAvrittam

శ్రీలక్ష్మీ  ఆర్యావృత్తమ్

ఆర్యావృత్తవిచిత్ర నార్యాస్సా జగతి సౌభగత్వకరీ ।
వాయ్వా(వార్యా)కాశాద్యఖిలా భూర్యావద్ధార్యతే  త్వయా దేవ్యా ॥ ౧॥
ఉన్మీలయ మన్నయనే త్వం మాన్యే లక్ష్మి లోకమాన్యాసి ।
చిన్మయసుభగావయవే కర్మకరః స్యామహం చ తవ కమితుః ॥౨॥
మన్మథజనని మనోజ్ఞేఽహమ్మమతారహితయోగికులమహితే  ।
దృఙ్మలమున్మూలయ మే సమ్యక్ శ్రీకృష్ణమూర్తిమీక్షేఽహమ్   ॥ ౩॥
కల్మషఖణ్డనశీలే  రమ్యకపోలే సరోజముఖి సుతనో ।
అమ్లానపద్మహస్తే  నిర్మలమచ్చక్షురీక్షతాం కృష్ణమ్  ॥ ౪॥
పూర్వం త్రిగుణమయీ యా సర్వం కార్యం కరోతియా పశ్చాత్ ।
చార్వమ్బుజాక్షదీక్షాదక్షం మేఽక్షీహ సా రమా కుర్యాత్ ॥ ౫॥
వశ్యం యస్యాః సకలం దృశ్యం యస్యాః సమస్తమపి విశ్వమ్ ।
నశ్యత్సుయా న నశ్యేత్క్లిశ్యత్సు  చయా కదాఽపి న క్లిశ్యేత్  ॥౬॥
జ్ఞప్తేః   కరణాని చ షట్పఞ్చకృతేర్హేతుభూతకరాణాని  ।
బుధ్యేయుర్యత్కృతం సిధ్యేద్వై  తత్ఫలం చ యత్కృపయా ॥ ౭॥
సా శ్రీరాశ్రితరక్షాదిక్షా   దుష్కర్మశిక్షణే చ పటుః ।
అశ్వాస్యం హి దిదృక్షోర్మేఽక్ష్ణోస్తద్వీక్షణోత్సవం   దద్యాత్ ॥౮॥
సఙ్గీతసాఙ్గవేదా   మఙ్గలదేవీ  మనోజ్ఞసర్వాఙ్గీ  ।
భఙ్గాదిదోషరహితా  తం గుణరాశిం మమేక్షయేత్స్వపతిమ్ ॥౯॥
శక్తిః  సంవిత్స్ఫూర్తిర్మూర్తిః ప్రవృత్తిశ్చ   యుద్వశే నిత్యమ్ ।
శక్తా త్వమేవ సుజనోద్ధర్త్రీ  తం చేత్ప్రదర్శయ స్వపతిమ్ ॥ ౧౦॥ var తన్మే ప్రదర్శయ
కుణ్డలరత్నతిలకలసన్నాసామణికణ్ఠసూత్రహారధరా    ।
అఙ్గదకఙ్కణకాఞ్చీసత్కఞ్చుకపీతవసనరశనాభా  ॥ ౧౧॥
సద్రత్నఖచితకిఙ్కిణిముద్రాగ్రైవేయనూపురాదిరుచా    ।

శ్రీలక్ష్మీ  ఆర్యావృత్తమ్

భద్రోద్యదిన్దువదనా   పద్మా మే మధ్వవరదమీక్షయతు ॥ ౧౨॥
యాదేవీ నిజరమణస్యాఙ్కగతా పశ్యతి స్మ తం సతతమ్ ।
తస్యాః స్తుతిమితి కృతవాన్కృష్ణదృగర్థీ  స వాదిరాజయతిః ॥ ౧౩॥
॥ ఇతి శ్రీమద్వాదిరాజపుజ్యచరణవిరచితం  శ్రీలక్ష్మీ

ఆర్యావృత్తం సమ్పూర్ణమ్  ॥

